
shrIjagannAthadaNDakam

ಶ್ರೀಜಗನ್ನಾಥದಂಡಕಂ

ಜಯ ಜಯ ನಾರಾಯಣ ಅಪಾರಭವಸಾಗರೋತ್ತಾರಪರಾಯಣ ಸನಕಸ-

ನಂದನಸನಾತನಪ್ರಭೃತಿಯೋಗಿವರವಿಚಿಂತ್ಯಮಾನದಿವ್ಯತತ್ತ್ವ ಸ್ವಮಾಯಾ-
ವಿಲಸಿತಾಧ್ಯಾಸಪರಿಣಮಿತಾಶೇಷಭೂತತತ್ತ್ಚ ತ್ರಿತತ್ತ್ವ ತ್ರಿದಂಡಧರ
ತ್ರಿಣಾಚಿಕೇತ ತ್ರಿಮಧುತ್ರಿಸುಪರ್ಣೋಪಗೀಯಮಾನದಿವ್ಯಜ್ಞಾನ ಚ್ಛಂದೋಮಯ
ಸ್ವಾಸನಸುಪರ್ಣಪ್ರಿಯ ಭಕ್ತಪ್ರಿಯ ಭಕ್ತಜನೈಕವತ್ಸಲ ಸ್ವಮಾಯಾಜಾಲ-

ವ್ಯವಹಿತಾತ್ಮಸ್ವರೂಪ ವಿಶ್ವರೂಪ ವಿಶ್ವಪ್ರಕಾಶ ವಿಶ್ವತೋಮುಖ ವಿಶ್ವತೋಽಕ್ಷಿ-
ವಿಶ್ವತಃಶ್ರವಣ ವಿಶ್ವತಃ ಪಾದಶಿರೋಗ್ರೀವ ವಿಶ್ವಹಸ್ತನಾಸಾರಸನಾ-
ತ್ವಕ್ವೇಶಲೋಮಲಿಂಗಸರ್ವಲೋಕಾತ್ಮಕ ಸರ್ವಲೋಕಸುಖಾವಹಸರ್ವಲೋಕೋಪಕಾರಕ
ಸರ್ವಲೋಕನಮಸ್ಕೃತಲೀಲಾವಿಲಾಸಿತಕೋಟಿಪದ್ಮೋದ್ಭವರುದ್ರೇಂದ್ರಮರುದಶ್ವಿಸಾಧ್ಯ-

ಸಿದ್ಧಗಣಪ್ರಣತಾಶೇಷಸುರಾಸುರತ್ರಿಭುವನಗುರೋ ನ ಕಸ್ಯಾಪಿ ಜ್ಞಾನಗೋಚರ
ನಮಸ್ತೇ ನಮಸ್ತೇ .

(ಶ್ರೀಸ್ಕಂದಪುರಾಣೇ)
ಇತಿ ಶ್ರೀಜಗನ್ನಾಥದಂಡಕಂ ಸಂಪೂರ್ಣಂ .

ಮಹಾವಿಷ್ಣುಸ್ತುತಿಃ
ಬ್ರಹ್ಮರ್ಷಯಊಚುಃ -
ನಮಸ್ತೇ ದೇವದೇವಾನಾಮಾದಿಭೂತ ಸನಾತನ .

ಪುರುಷಾಯ ಪುರಾಣಾಯ ನಮಸ್ತೇ ಪರಮಾತ್ಮನೇ .. 1..

ಜರಾಮರಣರೋಗಾದಿವಿಹೀನಾಯಾಮಲಾತ್ಮನೇ .

ಬ್ರಹ್ಮಣಾಂ ಪತಯೇ ತುಭ್ಯಂ ಜಗತಾಂ ಪತಯೇ ನಮಃ .. 2..
ಲೋಕಾಲೋಕಸ್ವರೂರಪಾಯ ಲೋಕಾನಾಂ ಪತಯೇ ನಮಃ .
ಶಂಖಚಕ್ರಗದಾಪದ್ಮಪಾಣಯೇ ವಿಷ್ಣವೇ ನಮಃ .. 3..
ನಮೋ ಹಿರಣ್ಯಗರ್ಭಾಯ ಶ್ರೀಪತೇ ಭೂಪತೇ ನಮಃ .
ನಗಃ ಸ್ವಯಂಭುವೇ ತುಭ್ಯಂ ಸೂತ್ರಾತ್ಮಾದಿಸ್ವರೂಪಿಣೇ .. 4..

ವಿರಾಟ್ಪ್ರಜಾಪತೇಃ ಸಾಕ್ಷಾಜ್ಜನಕಾಯ ನಮೋ ನಮಃ .
ವಿಶ್ವತೈಜಸರೂಪಾಯ ಪ್ರಾಜ್ಞರೂಪಾಯ ತೇ ನಮಃ .. 5..

ಶ್ರೀಜಗನ್ನಾಥದಂಡಕಂ

ಜಾಗ್ರತ್ಸ್ವಪ್ನಸ್ವರೂಪಾಯ ನಮಃ ಸುಪ್ತ್ಯಾತ್ಮನೇ ನಮಃ .
ಅವಸ್ಥಾಸಾಕ್ಷಿಣೇ ತುಭ್ಯಮವಸ್ಥಾವರ್ಜಿತಾಚ್ಯುತ .. 6..

ತುರೀಯಾಯ ವಿಶುದ್ಧಾಯ ತುರ್ಯಾತೀತಾಯ ತೇ ನಮಃ .
ಪ್ರಥಮಾಯ ಸಮಸ್ತಸ್ಯ ಜಗತಃ ಪರಮಾತ್ಮನೇ .. 7..

ಓಂಕಾರೈಕಸ್ವರೂಪಾಯ ಶಿವಾಯ ಶಿವದ ಪ್ರಭೋ .

ಸರ್ವವಿಜ್ಞಾನಸಂಪನ್ನ ನಮೋ ವಿಜ್ಞಾನದಾಯಿನೇ .. 8..

ಜಗತಾಂಯೋನಯೇ ತುಭ್ಯಂ ವೇಧಸೇ ವಿಶ್ವರೂಪಿಣೇ .

ನಿತ್ಯಶುದ್ಧಾಯ ಬುದ್ಧಾಯಮುಕ್ತಾಯ ಸುರವರೂಪಿಣೇ .. 9..

ನಮೋ ವಾಚಾಮತೀತಾಯಮನೋಽಗಮ್ಯಾಯ ತೇ ನಮಃ .
ಅಪ್ರಮೇಯಾಯ ಶಾಂತಾಯ ಸ್ವಯಂಭಾನಾಯ ಸಾಕ್ಷಿಣೇ .. 10..

ನಗಃ ಪುಂಸೇ ಪುರಾಣಾಯ ಶ್ರೇಯಃಪ್ರಾಪ್ತ್ಯೇಕಹೇತವೇ .

ಆಕಾಶಾದಿಪ್ರಪಂಚಾಯ ನಮಸ್ತದ್ರೂಪ ಶಂಕರ .. 11..

ಮಾಯಾರೂಪಾಯಮಾಯಾಯಾಃ ಸತ್ತಾಹೇತೋ ಜನಾರ್ದನ .

ನಮಃ ಪ್ರದ್ಯುಮ್ನರೂಪಾಯ ನಮಃ ಸಂಕರ್ಷಣಾತ್ಮನೇ .. 12..

ಮಮೋಽನಿರುದ್ಧರೂಪಾಯ ವಾಸುದೇವಾಯ ತೇ ನಮಃ .
ಯೋಗಾಯಯೋಗಗಮ್ಯಾಯಯೋಗಿನಾಮಿಷ್ಟಸಿದ್ಧಿದ .. 13..

ನಮಸ್ತೇ ಮತ್ಸ್ಯರೂಪಾಯ ನಮಸ್ತೇ ಕೂರ್ಮರೂಪಿಣೇ .

ನಮಸ್ತುಭ್ಯಂ ವರಾಹಾಯ ನಾರಸಿಂಹಾಯ ತೇ ನಮಃ .. 14..
ನಮೋ ವಾಮನರೂಪಾಯ ನಮೋ ರಾಮತ್ರಯಾತ್ಮನೇ .

ನಮಃ ಕೃಷ್ಣಾಯ ಸರ್ವಜ್ಞ ನಮಸ್ತೇ ಕಲ್ಕಿರೂಪಿಣೇ .. 15..

ಕರ್ಮಿಣಾಂ ಫಲರೂಪಾಯ ಕರ್ಮರೂಪಾಯ ತೇ ನಮಃ .
ಕರ್ಮಕರ್ತ್ರೇ ನಮಸ್ತುಭ್ಯಂ ನಮಸ್ತೇ ಕರ್ಮಸಾಕ್ಷಿಣೇ .. 16..

ನಮೋ ವಿಜ್ಞಪ್ತಿರೂಪಾಯ ನಮೋ ವೇದಾಂತರೂಪಿಣೇ .

ಗುಪಾತ್ರಯಾತ್ಮನೇ ತುಭ್ಯಂ ನಮೋ ನಿರ್ಗುಣರೂಪಿಣೇ .. 17..

ಅದ್ಭುತಾಯಾಮರೇಶಾಯ ಶಿವಪ್ರಾಪ್ತ್ಯೇಕಹೇತವೇ .

ನಮೋ ನಕ್ಷತ್ರರೂಪಾಯ ನಮಸ್ತೇ ಸೋಮರೂಪಿಣೇ .. 18..

ನಮಃ ಸೂರ್ಯಾತ್ಮನೇ ತುಭ್ಯಂ ನಮೋ ವಜ್ರಧರಾಯ ತೇ .

ನಮಸ್ತೇ ಪದ್ಮನಾಭಾಯ ನಮಸ್ತೇ ಶಾರ್ಙ್ಗಪಾಣಯೇ .. 19..

ನಮಸ್ತುಭ್ಯಂ ವಿಶಾಲಾಕ್ಷ ನಮಃ ಶ್ರೀಧರ ನಾಯಕ .

ನಮಃ ಸಂಸಾರತಪ್ತಾನಾಂ ತಾಪನಾಶೈಕಹೇತವೇ .. 20..

ಶ್ರೌತಸ್ಮಾರ್ತೈಕನಿಷ್ಠಾನಾಮಚಿರಾದೇವ ಮುಕ್ತಿದ .

ಅನ್ಯೇಷಾಮಪಿ ಸರ್ವೇಷಾಂ ಸಂಸಾರೈಕಪ್ರದಾವ್ಯಯ .. 21..

ನಮೋಽಸುರವಿಮರ್ದಾಯ ನಮೋ ವಿದ್ಯಾಧರಾರ್ಚಿತ .

ಕ್ಷೀರೋದಶಾಯಿನೇ ತುಭ್ಯಂ ನಮೋ ವೈಕುಂಠವಾಸಿನೇ .

ನಮೋ ರಾಗಾಭಿಭೂತಾನಾಂ ವೈರಾಗ್ಯಪ್ಲವದಾಯಿನೇ .. 22..

ಇತಿ ಸೂತಸಂಹಿತಾಯಾಂ ಮಹಾವಿಷ್ಣುಸ್ತುತಿಃ ಸಮಾಪ್ತಾ .

